
	1.
	ՀՀ վարչապետի աշխատակազմի իրավաբանական վարչություն                                                                                       
2019-01-31
02/16.12/100-19
	1. Նախագծի վերնագիրը, 1-ին կետը և հավելվածով սահմանված կարգի վերնագիրն անհրաժեշտ է համապատասխանեցնել «Նորմատիվ իրավական ակտերի մասին» օրենքի 26-րդ հոդվածին՝ հստակեցնելով, որ սահմանվող կարգը վերաբերվում է միայն կառավարության կողմից ընդունված նորմատիվ իրավական ակտերին։
	Ընդունվել է մասնակի:
	Նախագծի վերնագիրը, 1-ին կետը և հավելվածով սահմանված կարգի վերնագիրը համապատասխանեցվել են ոչ միայն «Նորմատիվ իրավական ակտերի մասին» օրենքի 26-րդ հոդվածի, այլև«Կառավարության կառուցվածքի և գործունեության մասին» օրենքի 7-րդ հոդվածի 9-րդ, 10-րդ մասերի և Հայաստանի Հանրապետության կառավարության 2018 թվականի հունիսի 8-ի N 667-Լ որոշմամբ հաստատված Հայաստանի Հանրապետության կառավարության աշխատակարգի 105-րդ և 107-րդ կետերի պահանջներին:

	
	
	2.Նախագծի 2-րդ կետով սահմանված ժամկետն անհրաժեշտ է վերանայել հաշվի առնելով էլեկտրոնային գրանցամատյանի առկայությունը կամ բացակայությունը, մասնավորապես, եթե 2019 թվականի հունվարի 1-ի դրությամբ արդեն իսկ առկա է էլեկտրոնային գրանցամատյան, ապա 2-րդ կետը գրելու անհրաժեշտությունը բացակայում է, իսկ եթե՝ ոչ, ապա պետք է նախատեսել ողջամիտ ժամկետ գրանցամատյանը կազմելու համար:  
	Ընդունվել է:
	Նախագծի 2-րդ կետում սահմանվել է թղթային գրանցամատյանները թվայնացնելու և դրանցում առկա տեղեկատվությունը էլեկտրոնային գրանցամատյանում ներառելու այլ ժամկետ: 

	
	
	3.Նախագծի 3-րդ կետով սահմանված ժամկետը, որով ըստ էության նշված որոշմանը հետադարձ ուժ է տրվելու, առնվազն հիմնավորման անհրաժեշտություն ունի, բացի այդ պարզ չէ, թե ինչո՞վ է պայմանավորված էլեկտրոնային գրանցամատյանի հույժ կարևորությունը, որպեսզի այն ուժի մեջ մտնի պաշտոնական հրապարակմանը հաջորդող օրվանից:   
	 Չի ընդունվել:
	Նախագիծը կազմվել է 2018 թվականին, այդ իսկ պատճառով նախատեսվել է 3-րդ կետով սահմանված ժամկետում դրա ուժի մեջ մտնելը, որը սակայն նպատակ չի ունեցել որոշմանը հետադարձ ուժ տալու: Նախագծի 3-րդ կետով իրավական ակտի ուժի մեջ մտնելու այլ ժամկետ է սահմանվել: Իսկ թղթային գրանցամատյանների թվայնացման և դրանցում առկա տեղեկատվությունը էլեկտրոնային գրանցամատյանում ներառելու մասին դրույթը պաշտոնական հրապարակմանը հաջորդող օրվանից ուժի մեջ մտնելու վերաբերյալ կարգավորման հույժ կարևորությունը պայմանավորված է այդ գործընթացը մինչև սույն նախագծով սահմանված՝ Կառավարության կողմից ընդունված նորմատիվ իրավական ակտերի հաշվառման և պահպանման կարգի ուժի մեջ մտնելը ավարտելու անհրաժեշտությամբ:   
 

	
	
	4.Կարգի 7-րդ և 8-րդ կետերն անհրաժեշտ է հանել, քանի որ դրանք դուրս են օրենքի և որոշման նախագծի կարգավորման առարկայի շրջանակից: 
	Ընդունվել է:
	Նախագծի հավելվածով սահմանված կարգից հանվել են 7-րդ և 8-րդ կետերը:

	2.






	ՀՀ վարչապետի աշխատակազմի արձանագրային բաժին
2019-02-14
02/10.4/6758-2019
 

	1.Հաշվի առնելով այն հանգամանքը, որ էլեկտրոնային փաստաթղթաշրջանառության «Mulberry 2» համակարգը գտնվում է ձևավորման փուլում, ինչպես նաև կառավարության կառուցվածքում հնարավոր փոփոխությունները, ՀՀ վարչապետի աշխատակազմում դեռևս չի գործարկվել էլեկտրոնային գրանցամատյան :
	Ընդունվել է ի գիտություն:
	Նախագծի 2-րդ կետում սահմանվել է թղթային գրանցամատյանները թվայնացնելու և դրանցում առկա տեղեկատվությունը էլեկտրոնային գրանցամատյանում ներառելու այլ ժամկետ:

	
	
	2.«Նորմատիվ իրավական ակտերի հաշվառման և պահպանման կարգը հաստատելու մասին» որոշման նախագծի 1-ին կետով սահմանվող կարգի վերաբերյալ հայտնում ենք, որ կարգի 1-ին կետում նշված է միայն                                 ՀՀ կառավարության կողմից ընդունված նորմատիվ իրավական ակտերի հաշվառման մասին, մինչդեռ ՀՀ վարչապետի աշխատակազմում հաշվառվում են նաև ՀՀ վարչապետի և ՀՀ փոխվարչապետների որոշումները: Նույնը վերաբերում է նաև կարգի 2-րդ կետին:

	Ընդունվել է:
	Նախագծի վերնագրում, 1-ին կետում և նախագծի հավելվածով սահմանված կարգի 1-ին և 2-րդ կետերում կատարվել են փոփոխություններ:

	
	
	3. Առաջարկում ենք կարգից հանել 3-րդ կետի «ա» ենթակետի «հաշվառման» բառը և «բ»,  «զ», «ը», «թ» ենթակետերը, ինչպես նաև 8-րդ կետը, 9-րդ կետի ստորադասական նախադասությունը, ինչպես նաև 10-րդ կետը: Նշենք նաև, որ կարգից բացակայում է 4-րդ կետը:























	Ընդունվել է մասնակի:










































	Նախագծի հավելվածով սահմանված կարգի 3-րդ կետի «ա» ենթակետի «հաշվառման» բառը և «զ» ենթակետը հանվել են նախագծից: Նախագծի   հավելվածով սահմանված կարգի 3-րդ կետի «բ», «ը» ենթակետերով սահմանված կարգավորումները համարվում են նորմատիվ իրավական ակտի վավերապայմաններ՝ «Նորմատիվ իրավական ակտերի մասին» Օրենքի 11-րդ հոդվածի համաձայն, այդ իսկ պատճառով դրանք չեն կարող հանվել նախագծի հավելվածով սահմանված կարգից: 
Նորմատիվ իրավական ակտերի պահպանման էությունից անմիջականորեն բխում է նաև դրա գործողության դադարման դեպքում նախագծի հավելվածով սահմանված կարգի 3-րդ կետի «թ» ենթակետով նախատեսված տեղեկատվության ամրագրումը մատյանում:
Միևնույն ժամանակ հայտնում ենք, որ նախագծում կատարված փոփոխությունների արդյունքում նախագծից բացակայում են 8-րդ, 9-րդ և 10-րդ կետերը, իսկ նախագծի հավելվածով սահմանված կարգի 4-րդ կետն առկա է:

	
	
	4.Հայտնում ենք նաև, որ ՀՀ վարչապետի աշխատակազմում իրականացվում է     ՀՀ կառավարության, ՀՀ վարչապետի և ՀՀ փոխվարչապետների արդեն իսկ ստորագրված որոշումների հաշվառում (ինչը ենթադրում է ստորագրված որոշման համարի, ամիս-ամսաթվի և տարեթվի նշում, ինչպես նաև  աշխատակազմի պաշտոնական (e-gov.am)  կայքէջում հրապարակում, իսկ  որոշումն ուժը կորցրած ճանաչելու և որոշումների մեջ փոփոխություններ և լրացումներ կատարելու գործընթացը (ինկորպորացիա) իրականացվում է ՀՀ արդարադատության նախարարության «Պաշտոնական տեղեկագիր»  ՓԲԸ-ի կողմից:

	Ընդունվել է ի գիտություն:

